
ACTA Nº 2024/10

SESIÓN Extraordinaria DO PLENO DA CORPORACIÓN

- SALÓN PLENOS CONCELLO DE CEE, luns 5 de agosto de 2024 -

No día  de  hoxe,  ás  19:57  horas,  baixo  a  presidencia  da  alcaldesa,  reúnense  os   concelleiros  e
concelleiras que se indican, coa asistencia do secretario, que subscribe, co obxecto de celebrar, en
primeira convocatoria, Sesión Extraordinaria do Pleno da Corporación. 

ALCALDESA
MARGARITA LAMELA LOUZÁN

CONCELLEIROS/AS
RUBÉN VILLAR AGULLEIRO
EMILIA MARÍA TRILLO LOJO

MARÍA LUISA RODRÍGUEZ RIVEIRO
SERGIO ROMERO CONDE

BELÉN FERNÁNDEZ CONDE
ALFONSO CANOSA BLANCO

JESÚS ÁNGEL PICALLO SANTOS
AGUEDA MARÍA DÍAZ MEJUTO
MARÍA VICTORIA AREAS POSE
SERXIO DOMINGUEZ LOURO
MONSERRAT CANOSA VIGO

MARÍA DEL PILAR IGLESIAS LEMA
SECRETARIA

ROCIO HERMIDA CANCELA
INTERVENTORA ACUMULADA

ROSA ANA GARCÍA FERNÁNDEZ
(NON ASISTE)

Constátase a presenza de membros deste órgano en quórum suficiente, polo que o  alcalde, como
Presidente, declara aberta a sesión. Procédese a tratar os asuntos incluídos na ORDE DO DÍA:

A) PARTE RESOLUTIVA

1. Aprobación ope legis das actas das sesións anteriores (no seu caso, de decisións sobre  
observacións  formuladas  respecto  de  erros  materiais  ou  de  feito  (art.  91.1  do  R.D.
2568/1986), que se detallan:

I. Borrador da sesión ordinaria celebrada o 28 de xuño de 2024.  

Sométese á votación o borrador e resulta aprobado por unanimidade dos membros da Corporación.

II. Borrador da sesión extraordinaria celebrada o 11 de xullo de 2024.  

Sométese á votación o borrador e resulta aprobado por unanimidade dos membros da Corporación.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

DA COMISIÓN INFORMATIVA DE PRESIDENCIA, SERVIZOS SOCIAIS, BENESTAR
SOCIAL, SANIDADE E IGUALDE

2. PROPOSTA  ALCALDÍA  relativa  á  determinación  de  dous  días  de  festa  de  carácter  
retribuído e non recuperable no termo municipal de Cee para o ano 2025. EXPEDIENTE
Nº: 2024/X999/000173.

Considerando o seguinte:

“Na sesión realizada pola Comisión Informativa de Presidencia, Servizos Sociais,  Benestar Social,
Sanidade e Igualdade o día mércores 31 de xullo de 2024 emitiuse o seguinte DITAME:

“2. PROPOSTA ALCALDÍA relativa á determinación de dous días de festa de carácter retribuído
e  non  recuperable  no  termo  municipal  de  Cee  para  o  ano  2025.  EXPEDIENTE  Nº:
2024/X999/000173.

Considerando a seguinte Proposta:

“PROPOSTA ALCALDÍA

ASUNTO:  DETERMINACIÓN DE DOUS DÍAS DE FESTA DE CARÁCTER RETRIBUÍDO E NON
RECUPERABLE NO TERMO MUNICIPAL DE CEE PARA O ANO 2025.

EXPEDIENTE Nº: 2024/X999/000173

Considerando o escrito con NRE (202400000001624) remitido a esta Administración polo  Xefe de
servizo  de  Emprego,  Relacións  Laborais,  Traballo  Autónomo  e  Economía  Social  (Consellería  de
Emprego, Comercio e Emigración Departamento Territorial), que literalmente indica:

Asunto: Calendario laboral ano 2025 
En cumprimento das instrucións recibidas da Subdirección Xeral de Relacións Laborais, comunícolle
que para o calendario laboral do ano 2025 en canto ás festas laborais na Comunidade Autónoma de
Galicia, se prevén as seguintes: 
Día das Letras Galegas 17 de maio 
Día Nacional de Galicia 25 de xullo

 Así mesmo, deberán terse en contas as festas de ámbito estatal que para o ano 2025 se prevén que
sexan as seguintes: 
Aninovo 1 de xaneiro mércores
Epifanía do Señor (Día de Reis) 6 de xaneiro luns 
Xoves Santo 17 de abril xoves 
Venres Santo 18 de abril venres
Festa do Traballo 1 de maio xoves
Asunción da Virxe 15 de agosto venres 
Todos Os Santos 1 de novembro sábado 
Día da Constitución Española 6 de decembro sábado 
Inmaculada Concepción 8 de decembro luns
Natividade do Señor 25 de decembro xoves 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

Co obxecto de determinar os dous días de cada ano natural que nese concello teñen carácter de
festas locais por tradición propia, segundo establecen os artigos 37.2 do Estatuto dos traballadores e o
46 do Real decreto 2001/1983, de 28 de xullo,  e ditar a correspondente resolución, solicítolle que
envíe a proposta do pleno ou do órgano competente, na que consten as datas concretas dos dous
días de festa de carácter retribuído e non recuperable dese termo municipal para o vindeiro ano 2025,
que deberá remitir a este departamento territorial antes do día 1 de setembro de 2024.
 Advírtese que, para o caso de non formular proposta ou non remitila antes da dita data, entenderase
que optan polas fixadas para o ano 2024 ou para o último exercicio do que se teña constancia de
proposta.  No momento de determinar os dous días para as festas locais por parte dese concello
deberá terse especial coidado para os efectos de evitar erros, sobre todo respecto daquelas festas
que teñan carácter  fixo e  periódico,  pero variable  cada ano a  súa data de celebración (exemplo:
Entroido). Ademais, lémbrase que deberán ser aprobados polo órgano competente do concello. Así
mesmo, advírtese que non se admitirá ningunha corrección de erros posterior ós 15 días naturais
seguintes  á  publicación da resolución pola  que  se determinan as  festas  laborais  de  ámbito  local
correspondentes a tódolos concellos da provincia da Coruña.  

En uso das facultades atribuídas pola lexislación vixente, PROPOÑO O PLENO DA CORPORACIÓN,
a adopción do seguinte ACORDO:
PRIMEIRO.-  Determinar como datas concretas dos dous días de festa de carácter retribuído e non
recuperable no termo municipal de Cee, para o ano 2025:

LUNS, 16 DE XUÑO DE 2025: SAN ADRIÁN.
MARTES, 24 DE XUÑO DE 2025: SAN XOAN.

SEGUNDO.-  Remitir o  acordo a  Consellería de Emprego,  Comercio e Emigración (Departamento
Territorial) antes do día 1 de setembro de 2024, os efectos oportunos.

En CEE, na data da firma dixital.

A alcaldesa:  Margarita Lamela Louzán.

[Documento  asinado electronicamente]”

Sométese á votación a Proposta e resulta ditaminada favorablemente no seguinte sentido: 6
votos a favor dos grupos políticos PSOE e Mixto e 3 abstencións dos grupos políticos PP e
BNG.”

A secretaria, ROCÍO HERMIDA CANCELA.”
     

--------------------------------------------------------INTERVENCIÓNS----------------------------------------------------
Sra alcaldesa intervén e di que conforme consta na proposta sería o 16 de xuño S. Adrián de 
Toba e o 24 de xuño S. Xoan, o 16 de agosto cadra sábado e non pode ser, polo tanto fíxanse 
eses dous días.
Non hai mais intervencións.

--------------------------------------------------------VOTACIÓNS-------------------------------------------------------------
Sométese  á  votación  a  Proposta  e  resulta  aprobada  por  unanimidade  dos  membros  da
Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

Corporación.

3. PROPOSTA ALCALDÍA relativa á ratificación Resolución da alcaldía co Nº 621/2024 de  
data 22 de xullo de 2024 relativa a Acordo de adhesión á Central  de Contratación da
Fegamp a fin de poder contratar os servizos postais e telegráficos que sexan contratados
pola mesma.   EXPEDIENTE MUNICIPAL:   2024/C004/000014.  

Considerando o seguinte.

“Na sesión realizada pola Comisión Informativa de Presidencia, Servizos Sociais,  Benestar Social,
Sanidade e Igualdade o día mércores 31 de xullo de 2024 emitiuse o seguinte DITAME:

“3. PROPOSTA ALCALDÍA relativa á ratificación Resolución da alcaldía co Nº 621/2024 de data
22 de xullo de 2024 relativa a Acordo de adhesión á Central de Contratación da Fegamp a fin de
poder  contratar  os  servizos  postais  e  telegráficos  que  sexan  contratados  pola  mesma.
EXPEDIENTE MUNICIPAL:   2024/C004/000014.  

Considerando a seguinte Proposta:

“PROPOSTA ALCALDÍA
ASUNTO: Ratificación Resolución da alcaldía co Nº 621/2024 de data 22 de xullo de 2024 relativa a
Acordo de adhesión á Central de Contratación da Fegamp a fin de poder contratar os servizos postais
e telegráficos que sexan contratados pola mesma. 

EXPEDIENTE MUNICIPAL: 2024/C004/000014.

Margarita Lamela Louzán, alcaldesa do Concello de Cee, considerando a comunicación remitida a
esta Administración pola Fegamp de data 22 de xullo de 2024, establecendo a necesidade de tomar
acordo para adhesión á Central de Contratación de dito organismo a fin de poder contratar os servizos
postais e telegráficos ata o 23 de xullo de 2024 é polo que en uso das facultades atribuídas pola
lexislación vixente, PROPOÑO O PLENO DA CORPORACIÓN  a RATIFICACIÓN da Resolución que
de seguido literalmente se transcribe:

“RESOLUCIÓN
ASUNTO:  ACORDO  DE  ADHESIÓN  Á  CENTRAL DE  CONTRATACIÓN  DA FEGAMP A FIN  DE
PODER CONTRATAR OS SERVIZOS POSTAIS E TELEGRÁFICOS QUE SEXAN CONTRATADOS
POLA MESMA. EXPEDIENTE Nº 2024/C004/000014.
EXPEDIENTE DECRETO: 2024/G003/000656 
ANTECEDENTES:
Considerando a comunicación remitida a esta Administración pola FEGAMP, do seguinte literal:
“AVISO  IMPORTANTE: En  resposta  á  petición  de  numerosas  entidades, amplíase  novamente  o
prazo ata o 23 de xullo de 2024, para aquelas EELL que ainda non puideron remitir a súa adhesión á
central  de  contratación  da  FEGAMP  para  a contratación  centralizada  dos  servizos  postais  e
telegráficos.
 Para formalizar a adhesión  deben:
Cubrir e asinar o   Documento de adhesión á Central de Contratación   (descarguen unha copia)      
A continuación debe remitirse a: contratacion@fegamp.gal
Achegamos novamente toda a documentación xa enviada anteriormente: 
Anuncio previo de licitación
Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.

Regulamento da Central de Contratación
Memoria xustificativa do contrato centralizado para a prestación de servizos postais a través da central
de contratación da FEGAMP.”      

Visto o Documento de adhesión á Central de Contratación.
En uso das facultades atribuídas pola lexislación vixente, RESOLVO:
PRIMEIRO.-    Aprobar   o ACORDO DE ADHESIÓN Á   CENTRAL DE   CONTRATACIÓN DA FEGAMP,
coas seguintes cláusulas:

“ANTECEDENTES 
PRIMEIRO: A Federación Galega de Municipios e Provincias (en adiante,  FEGAMP) por acordo da
Comisión Executiva, de data 21 de maio de 2024, aprobou a creación dunha Central de Contratación
como un servizo especializado da Federación para os servizos postais e telegráficos necesarios no
ámbito da FEGAMP e das súas entidades asociadas, así como os organismos autónomos e entes
públicos dependentes deles, ao amparo do previsto nos artigos 227 e 228 da Lei de Contratos do
Sector Público.
SEGUNDO:  A entidade  local  Concello  de  Cee,  ten  manifestado  o  seu  interese  na  contratación
centralizada do servizo postal e telegráfico e, polo tanto, está interesada en formalizar a adhesión á
Central de Contratación creada pola FEGAMP.   
Xa  que  logo,  sendo  de  interese  para  esta  entidade  a  utilización  da  Central  de  Contratación  da
FEGAMP, o Concello de Cee por Resolución da alcaldía de data 22 de xullo de 2024, segundo as
normas de réxime local, ACORDA: 

1º.- Adherirse á Central de Contratación da FEGAMP, a fin de poder contratar os servizos postais e
telegráficos que sexan contratados pola mesma.
2º.- Adherirse ao contrato centralizado de servizos postais e telegráficos celebrado por dita Central de
Contratación durante o prazo establecido no mesmo, incluidas as prórrogas que eventualmente se
acorden, comprometéndose a adquirir as subministracións ou os servizos postais e telegráficos que a
Central de Contratación da FEGAMP vai adquirir, nos mesmos termos e condicións de adxudicación
do contrato.
3º.- Emitir o correspondente documento de compromiso de reserva do crédito, conforme á estimación
de prezo do servizo para a entidade que se recolle nos pregos de cláusulas administrativas.
4º.- Con relación á adhesión específica ao contrato centralizado de servizos postais e telegráficos, a
entidade Concello de Cee, obrígase a:  

a) Designar un órgano ou persona de contacto para manter as comunicacións que procedan coa
Central de Contratación da FEGAMP, así como notificar calquera modificación que se produza
naqueles  (Dª  Angelina  Blanco  Rial,  Tesoureira  Municipal,  981.745100,
angelina.blanco@cee.gal).

b) Proporcionar á Central de Contratación da FEGAMP canta información e documentación lle
sexa requerida en relación coa execución dos servizos contratados.

c) Poñer en coñecemento da Central de Contratación da  FEGAMP as demoras nos prazos de
entrega, defectos na prestación dos servizos ou calquera outro incumprimento total ou parcial
relacionado co contrato, para a adopción das medidas oportunas.

d) Realizar a recepción dos servizos e efectuar o seu pago nos termos contemplados no contrato.
e) En relación á facturación, proporcionar os seguintes datos que sexan procedentes: relativos á

oficina contable, órgano xestor e unidade tramitadora (código DIR).
f)  Comprometerse  a  actualizar  calquera  dato  de  contacto  ou  facturación  en  canto  este  se

produza.
5º.- Facultar ao representante da entidade para a formalización de cantos documentos sexan precisos
Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

para a efectividade do presente Acordo. 

A adhesión á Central de Contratación da  FEGAMP surtirá efecto a partir do día seguinte á data de
toma  do  presente  Acordo  e  manterá  a  súa  vixencia  indefinidamente  en  tanto  non  se  modifique,
denuncie ou resolva por vontade dunha das partes.
En proba de conformidade, ASINAN electronicamente o presente Acordo de Adhesión

Fdo. Dixitalmente o marxe: 
Alcaldía/Presidencia                                     Fdo.: Secretaría

                            Margarita Lamela Louzán                           Rocío Hermida Cancela.”

SEGUNDO.- Remitir a contratacion@fegamp.gal o acordo de adhesión á Central de Contratación da
FEGAMP, os efectos oportunos.

TERCEIRO.- Dar  traslado  do  presente  acordo  a  persoa  designada  de  contacto  para  manter  as
comunicacións que procedan coa Central de Contratación da FEGAMP, os efectos oportunos.

CUARTO.- Que a presente Resolución se someta a Ratificación plenaria na primeira sesión ordinaria
que se celebre.”

Alcaldesa do Concello de Cee.
Margarita Lamela Louzán.

[Documento asinado electronicamente]”

Sométese á votación a Proposta e resulta ditaminada favorablemente no seguinte sentido: 6
votos a favor dos grupos políticos PSOE e Mixto e 3 abstencións dos grupos políticos PP e
BNG.”

A secretaria, ROCÍO HERMIDA CANCELA.”

--------------------------------------------------------INTERVENCIÓNS----------------------------------------------------
Sra  alcaldesa:  é  adherirnos  a  un  convenio  da  Fegamp  para  aforrar  en  servizos  postais  e
telegráficos.
Non hai mais intervencións.

--------------------------------------------------------VOTACIÓNS-------------------------------------------------------------

Sométese á votación a Proposta e resulta aprobada/ratificada  por unanimidade dos membros
da Corporación.

B) PARTE DE NON RESOLUTIVA DE CONTROL E SEGUIMENTO DA XESTIÓN DE ÓRGANOS
DE GOBERNO.

4. Dar conta dos Decretos da Alcaldía:   

Do Nº 526/2024 de data 25 de xuño á Nº 661/2024 de data 30 de xullo de 2024.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

Quedan enterados/as.

5. Rogos e Preguntas.  

Intervén o Sr Picallo:  non é unha pregunta, é unha felicitación para que estas festas da Xunqueira
sexan as mellores que desfruten e o pasen ustedes ben e que sexan as mais seguras, moitas gracias.
Sra alcaldesa: gracias
Sr Domínguez Louro:  a primeira pregunta é sobre o informe que se lle pediu a Aymerich sobre un
tema de índole sindical, saber o custe económico para as arcas do concello e que conclusións se
quitan dese informe
Sra alcaldesa: si me pode concretar mais porque como se lle piden varios temos un convenio subscrito
coa universidade
Sr  Domínguez  Louro:  é  sobre  polo  que  sei  sobre  as  horas  sindicais  dos  liberados,  perdón  dos
representantes sindicais
Sra alcaldesa: eso é en base a unha sentenza do 2024 onde teñen que xustificar cal é o motivo dunha
forma xenérica pero concretar porque se reúnen, porque se piden esas horas sindicais, non son un
privilexio son unhas horas para traballar en funcións sindicais conforme esa sentenza hai que xustificar
dalgunha maneira o uso dese horario
Sr Domínguez Louro: entendendo que o traballo sindical das persoas que representan a traballadores
e traballadoras garda unha relación directa co que poda facer o goberno, neste caso alcaldía a min
chócame sinceramente que haxa que dar explicacións porque ou porque non se vai ter esas horas, se
entende que efectivamente son para tratar temas que é como si contas o que vai pasar o final da
película, un spoiler chócame
Sra alcaldesa:  en  base a  unha sentenza  do TS facendo referencia  a  una do  TSJ que  recolle  a
necesidade da súa concreción foi a MXN foi aprobado por unanimidade sen oposición 
Sr Domínguez Louro: outra cousiña, no último pleno falamos do vehículo que usan os electricistas cas
cestas, díxome que ía pedir as ITV correspondentes, das revisións tanto da ITV e tamén das cestas
que teñen que pasar unha revisión, Vde puxo a miña disposición a documentación consulteina e a ese
vehículo antiguo non hai non me chegou a documentación referida o control das cestas, a revisión das
cestas,  volvín  a  solicitar  esa  e  a  do  novo  e  Vde  notificouno  por  notifica.gal de  que  non  había
posibilidade de dar esas revisións parece ser que a persoa que se encarga diso está de baixa dende
fai un ano e non hai esa documentación, non existe
Sra alcaldesa:  non digo que non exista,  non está a miña disposición,  foi  adquirido  no 2002 e os
controis se facían por unha persoa que neste momento está de baixa, correspondente con relación a
esa cesta porque era o que pasaba as revisión
Sr Domínguez Louro: pero si a outra,  a ITV e revisión está porque non está esa?
Sra alcaldesa: teño que preguntar a ese traballador porque esa documentación estaba no vehículo
pero non está a documentación do taller porque a cesta non pasa unha ITV ten que ir a un taller pasar
unha revisión  dun técnico  dese taller  dende  o  2002  tiveron que  facerse esas  revisións  a  persoa
encargada non está agora cando veña pedirei toda a documentación dende o 2002 que se me poña a
disposición,  facilitei  o resto porque estaba no vehículo,  mandei  pedila  e a que estaba lle  facilitei,
respecto o vehículo novo si estaba a documentación ali, a documentación da cesta pero en relación o
vehículo do 2002 non está a miña disposición cando a teña lle facilito.
Sr Domínguez Louro: o feito que estea de baixa un traballador, non significa que o traballo non vaia
adiante igual hai persoal que se encarga de facer ese traballo que el antes facía a ultima responsable
é Vde e debería de ter acceso a esa información dame a impresión que se estivo traballando con ese
vehículo de forma irregular
Sra alcaldesa: cree que dende o 2002 se traballou de forma irregular?

Sr  Domínguez  Louro:  eu no 2002 non  estaba aquí,  chámame a atención  que leva  aquí  5  anos,
ademais foi así, me molestei en buscalo o 16 marzo 2021 se aprobou un suplemento de crédito por
174000,88 euros dos cales 73000 eran para comprar ese vehículo novo, na comisión correspondente
preguntei  e contestou algo como era unha cuestión de seguridade porque o outro non estaba en
condicións, estaba en minoría e foi aprobado por unanimidade de todos os grupos, consideramos que
a seguridade dos traballadores  e traballadoras é o primeiro e despois durante todo ese tempo que veu
ata hoxe, estívose traballando con ese vehículo exactamente igual, porque se comprou un novo si xa
había un, quero pensar que todo estaba en regra senón sería un feito gravísimo, tamén me chama
atención que ese vehículo se estivera usando de maneira irregular e é así, porque se usaba como
grúa non como cesta en numerosas ocasións calquera veciño vía na rotonda se usaba para sacar os
residuos sólidos que quedan ali nos cestóns do propio bombeo o que é gravísimo porque non son
grúas, son cestas e o prohibe a lexislación,  RD 1215/97 co cal xa digamos que por non ser mal
pensado será unha casualidade aquel día que o vin, polo que sexa e polo que me contan non foi a
única ocasión co cal, xa digo, esperemos entón a que Vde me dea esa documentación creo que é
unha neglixencia pola sua parte non tela, porque si non hai un traballador ten que haber un traballador
de feito ese traballador que coordina hai outra que fai ese traballo co cal tamén deberían de ter todo
en regra e correctamente a man, para ter esa información, paréceme sumamente grave que se use un
vehículo sin ter a certeza de que están as revisións correctas e pasadas e eso non fai moito caeu unha
farola e o grupo IXCee que o fixo público nas fotos que se vía esa cesta dese camión traballando nela
co cal, xa digo dunha maneira ou outra algo falla, esperaremos entón a que ese traballador volva e no
la pode proporcionar.
Sra alcaldesa: pois cando ese traballador volva porque a fin de contas é o encargado cobra un plus
polas  súas  funcións  de  encargado  se  lle  pedirá  a  documentación  correspondente  e  se  mirará  a
responsabilidade que ten en caso de que non estea esa documentación, 
Sr Domínguez Louro: esperamos non temos problema pero recorde que a  última responsable é Vde. 
Sra alcaldesa: cada traballador
Sr Domínguez Louro: leva a qui 5 anos
Sra alcaldesa:  cada traballador  ten unha responsabilidade con independencia  de que a alcaldesa
sempre  é  a  persoa  responsable  de  todo  o  concello  de  todo  o  que  ocorra  cada  un  ten  unha
responsabilidade no seu traballo no seu bo facer, e cada un unhas funcións que ten que cumprir si non
as cumpre
Sr Domínguez Louro: e a súa como alcaldesa e xefa de persoal é a que é  a responsable de que
Sra alcaldesa: de todo evidentemente
Sr  Domínguez  Louro:  de  asegurarse  de  que  todo  o  equipo  de  traballo  estea  en  condicións  os
vehículos,  requisitos  de seguridade e hixiene  e saúde no traballo  etc  etc,  en fin  algo fallou  nesa
trazabilidade
Sra alcaldesa: vamos esperar a que veña ese traballador e cando teña a documentación remítolla a
ver que explicacións me da o traballador, a explicación dareina eu en base ao informe que pedirei o
traballador e as consecuencias en caso de que non estea a documentación dende o 2002, 
Sr Domínguez Louro: quería falar hoxe das redes sociais e páxina web, a pregunta é como considera
Vde que teñen que ser as redes sociais dun concello?, que funcións debe cumprir?
Sra alcaldesa: non sei a que se refire porque non as levo eu, si me concreta  a pregunta.
Sr Domínguez Louro: fago a pregunta e volvo a repetir, as redes sociais dun concello este, ou outro,
Vde como considera que deben ser e que función deben cumprir?
Sra. alcaldesa: e que non sei a que se refire
Sr Domínguez Louro:   da igual que me conteste que non, vou darlle a miña opinión sobre as redes
sociais, as redes sociais do Concello de Cee están dende fai 5 anos a uso exclusivo seu, un book
persoal que unha rede publica dunha administración calquera, iso é asi, non hai mais que mirar, o
outro día Vde a a concellería correspondente organizaron os deportistas e clubs do Concello, cando os
protagonistas son os nenos, nenas, mozos e mozas resulta que en esa imaxe hai 3 parágrafos que se

encabeza como alcaldesa de Cee blablabla...e dicir a rede do concello de Cee non son as suas redes
particulares, son as redes do partido que represnta, non deberían ser unhapropaganda electoral
Sra alcaldesa: o recoñecemento faise dende alcaldía do Concello de Cee os deportistas
Sr Domínguez Louro: falo como se usan, era un exemplo pero esto repítese continuamente, semana,
tras semana, mes tras mes, as redes sociais do concello deberían ter unha función pública non de
propaganda
Sra alcaldesa: non se esqueza que a alcaldesa é quen representa o Concello, 
Sr Domínguez Louro: cremos que as redes sociais dun concello ou neste caso o noso, deberían ser o
mais neutrais posibles e inda asi van ser tendenciosas porque a alcaldesa é Vde e ten o goberno, xa é
imposible que sexan neutras pero polo menos carajo disimular un pouco
Sra alcaldesa: non fai falta dicir unha palabra 
Sr  Domínguez  Louro:  é  unha  expresión,  carajo,  bueno  Vde  está  demasiado  susceptible
ultimamente.....intelixible ....solapamento voces.......por certo o outro día na presentación das festas da
xunqueira non sei  quen gravou pero escoitábase perfectamente,  eso é proba do que dixemos fai
plenos que é posible que se escoite, a cada unha das 14 das 15 persoas que hai aqui
Sra alcaldesa: é un vídeo
Sr Domínguez Louro: pero demostra que se poden facer as cousas ben, dicíalle que as redes sociais
teñen que informar o que fai alcaldesa, faltaría mais, pero tamén do que fai a oposición, do que propón
a  oposición  e  do  que  se  trata  aqui,  tamén  se  debería  contar  por  exemplo  que  non  me  estea
preguntando a xente si se van subir as taxas do teatro e escola de música, porque eu mirei e agora
falo por boca da persoa que me pregunta, non hai nada nas redes sociais, nin o verás.
Sra alcaldesa: estan na páxina web
Sr Domínguez Louro: para que non as vexa ninguén, da igual, Vde pode dicir o que queira, eu quero
acabar coa exposición creo que as redes sociais dun concello  as do noso están totalmente o servizo
de Vde e iso é unha anomalía que deberían de corrixir mais cando os ceenses pagamos o soldo a
unha persoa que se encarga diso e deberíanse tratar doutra maneira.
Sra Iglesias Lema: a min resultame curioso continuando o do compañeiro que Vde en base a unha
sentencia pídelle o Sr Aymerich un informe e non sexa capaz de requirir a un traballador uns papeis
que ten dende o 2002 segundo Vde, a miña pregunta é dende o 2002 está de baixa este traballador?
Sra alcaldesa: non
Sra Iglesias Lema: pero Vde di dende o 2002, como alcaldesa non lle pode requirir que agora esta de
baixa lle entregue os papeis
Sra alcaldesa: eu considero que cada un dos traballadores deste concello fai correctamente o seu
traballo eu pido esa documentación e dou por suposto que no vehículo no que está a ITV ten que estar
a  documentación  tamén  da  cesta,  cando  o  BNG  pídeme  esa  documentación  eu  pido  esa
documentación encóntrome que non está o da cesta, e comprobo que o vehículo porque non sabía
que era comprado no 2002, polo tanto que pasou as revisións pero non hai ningunha  documentación,
cando veña lle pido, Vde estivo no goberno 
Sra Iglesias Lema: e a cesta tiña revisión, entón que pretende dicir, que non ten esa información si non
ven, e si morre o traballadorr, insinua que tiña a documentación na sua posesión porque si non está a
documentación haberá que buscala, pedir un duplicado a Itv.
Sra  alcaldesa:  pero  non  pasa  ITV,  a  cesta  vai  a  un  taller  e  o  técnico  do  taller  pasa  a  revisión
correspondente non coñezo cal é o taller e non vou chamar que esta de baixa en que taller foi
Sra Iglesias Lema: entón, Vde sin saber en que calidade estaba esa cesta, con revisión ou non, Vde
utilizou deixou que se utilizase igual, e si non se incorpora o traballador Vde non vai a informarse, nin
buscar nin preguntar a tesorera en que talleres traballou o concello en estes  anos para saber a que
taller estivo esa cesta, pode preguntalo do mesmo xeito que pregunta outras cousas mais graves que
esas, ou menos graves que lle interesan a Vde pero Vde está dicindo que por culpa dun traballador a
cesta do concello non se  sabe si ten Itv pero estana utilizando
Sra alcaldesa: volvo a repetir a cesta non pasa a ITV, 

Sra Iglesias Lema: entón como a utilizan
Sra alcaldesa: non pasa ITV, vai a un taller
Sra Iglesias Lema: ten que pasar unhas revisións no taller
Sra alcaldesa: o traballador se encarga de pasar a ITV de todos os vehículos, e tamén se encargaba
outra traballadora que agora xa non traballa non concello
Sra Iglesias Lema: e si o traballador morre que facemos?
Sra alcaldesa: si o traballador morre
Sra Iglesias Lema: temos asi a cesta porque non temos a quen pedir?
Sra alcaldesa: pois terei que levala a unha revisión, ........intelixible......xa non se está utilizando
Sra Iglesias Lema: agora?
Sra alcaldesa: no momento que comprobo que non teño documentación
Sra Iglesias Lema: antes non o comprobou?
Sra alcaldesa: dei por suposto que tiña que ter pasadas as revisións
Sra Iglesias Lema: entón ese traballador que segundo di leva x anos de baixa, Vde a persoa que colle
a cesta terá que ver a documentación que ten no coche, 
Sra alcaldesa: mire unha cousa, con relación a cesta do coche novo, tampouco está no vehículo a
documentación pero sabía a que taller  se leva e mandaron a documentación correspondente con
respecto a ese non sei a que taller o levaba o traballador
Sra Iglesias Lema: pero os talleres que leva o concello non é secreto pídalle a interventora, facturas e
en que taller traballa o concello, non é tan complicado, salvo que cambiara  moito que agora traballa
con moitos mais talleres
Sra alcaldesa: a cesta non é o taller de aqui
Sr Domínguez Louro: tómeo como un consello, levo moitos anos conducindo vehículos de empresa, e
na privada funciona si cada un é dono entre aspas do seu vehículo e ten que saber cando hai que
pasar a revisión co correspondente castigo si non a pasa e tamén cando a pasa ten que pasar a
empresa para que estea segura de que o pasou e que todo vehículo da sua propiedade funciona
correctamente polas rúas onde sexa porque senón pode haber un problema aqui exactamente igual
algo falla cando Vde ou quen sexa, non falo do traballador,....
Sra alcaldesa: é a persoa encargada por eso leva un plus
Sr Dominguez Louro: cobrará o que teña que cobrar o que lle corresponde non estou entrando neso,
estoulle  dicindo  que  nunha  empresa  privada,  funciona  ben,  tómeo  como  consello  para  próximas
ocasións, eso ten que haber, eso pasa neste concello xa pasou en varias ocasións vou decirlle mais
xa no  anterior  mandato,  non  trouxen  a  pleno  pero  había  sospeitas  que  se  usaban  vehículos  do
concello para usos particulares, non falo dos electricistas, falo doutros vehículos doutras modalidade
para usos particulares, gravísimo, pero evidentemente todo queda aí, 
Sra alcaldesa: descoñezo eso
Sr Domínguez Louro: supoño que desconocerá porque senón sería mais grave ainda, igual hai que
darlle unha volta co que pasa co parque móbil deste concello e sobre todo que todo estea correcto e
que os traballadores non corran perigo
Sr  Canosa:  para  pasar  a  ITV  o  coche  vai  o  taller,  pasa  inspección  da  cesta  e  despois  coa
documentación a ITV senón non che deixan pasar a ITV con toda maquinaria, calquera ten que pasar
inspección nun taller e no caso da cesta para que pase a ITV porque senón tes a inspección da cesta
xa non pasa a ITV está legal, si pasa ITV está legal, a inspección é para eso, o gancho do remolque
por exemplo dun coche ten que pasar unha inspección  técnica e logo a ITV, senon dinche que xa non
pasas
Sra Iglesias Lema: entón a cesta está en regra?
Sr.  Canosa:  está  en regra  senón xa non pasaría  a ITV o  coche,  si  tedes un coche con gancho
remolque
Sr. Domínguez Louro: o gancho do remolque cando llo colocan pasa a oportuna revisión ou que sexa
e queda para sempre non se lle toca outra cousa 

Sr. Canosa: si modificas algo no gancho, rapidamente a encontran os da ITV
Sr. Domínguez Louro: si hai modificación pero si non a hai non
Sr. Canosa: ca cesta igual, si non non pasa o coche a ITV
Sra Iglesias Lema: queda claro que a cesta está legal?
Sr. Canosa: claro que está legal senón non poderían andar con ela
Sra Iglesias Lema: moi ben, bueno respecto o que lle preguntou o compañeiro polo tema sindical,
podemos saber cal é a cantidade o custe do informe ou témolo que pedir por escrito?
Sra. Alcaldesa: fixemos un convenio ca Universidade de Coruña, onde hai unha cantidade non me
acordo xusto canto era, onde está tamén e estudio da nova RPT e tamén os informes que vamos
pedindo é por un ano, non sei si era 7000 non me acordo non pode dicir a cantidade xusta non se
cobra por un informe vai todo incluído, e vai tamén o estudo da nova RPT
Sra Iglesias Lema: en calquera caso chama atención que Vde na súa actividade privada se adicou o
ámbito laboral e traballou ou colaborou cun sindicato como UGT, que faga isto, algún día saberemos si
hai motivo ou non, Vde di que é por unha sentenza 
Sra. Alcaldesa: están facendo en mais concellos, estamos dando volta a unha cousa que non ten en
sí, porque realmente hai unha sentenza do 2024 onde establece criterios respecto as horas sindicais
onde se leva a mesa negociadora para recoller  esos criterios non houbo na MXN incumbinte por
ningún dos traballadores que forman parte, que son representantes sindicais e se recolle, comunicar
con 48 h de antelación que se vai a unha reunión, o motivo da reunión e nada mais, non sei cal é a a
importancia salvo que Vdes saiban que algún traballador rete sindical pode facer uso horario que non
sexa para representación sindical non hai nada que ocultar
Sra Iglesias Lema: a min non me competen 
Sra alcaldesa: non hai nada que ocultar, as horas sindicais non son un privilexio, non son asuntos
propios  son  para  traballar  polos  traballadores,  é  normal  que  se  recollan  uns  criterios  e  pidan
autorización correspondente se dea autorización que van faltar o traballo e o motivo polo que faltan
Sra Iglesias Lema: fixo pola sentenza?
Sra. Alcaldesa: hai unha sentenza onde se recolle e se trae a MXN pero non so o fai Cee o fan moitos
concellos,  nada  mais,  non  vexo  a  importancia  cando  as  reunións  son  para  traballar  para  os
traballadores salvo que sexa para cousa diferente que preocupe a situación pero si se fan as cousas
legais e se cumpren non vexo cal é o problema
Sra Iglesias Lema: ninguen está decindo....
Sra. Alcaldesa: pregunta reiterada cando é unha cousa normal, saber que un traballador non ven con
antelación de 48 h e o motivo
Sra Iglesias Lema: si Vde me di que se fai noutros concello co tempo será algo normal
Sra. Alcaldesa: o representante sindical que veu de Coruña xa dixo que fora a mais concellos e se
había acordado en base a esa sentencia, e cando se fixan uns criterios é porque é necesario regulalo.
Sra Iglesias Lema: respecto a unha notificación que recibiu un veciño de Toba para recuperación da
posesión e restitución do camiño o estado orixinario sito en fronte da parcela, non vou dicir en toba de
abaixo, rogo que canto antes se execute esta resolución da alcaldía porque polo que teño entendido
para repoñer a legalidade hai unhas pedras para non incurrir en deixadez de funcións rogo que canto
antes Vde faga que esto vaia adiante mais que si o traballador a persoa que fixo esto non o quere
executar que o faga o concello e logo que lle pase as costas
Sra. Alcaldesa: mire sabe perfectamente como son os trámites, unha vez se presentan alegacións as
ten que informar o técnico a situación é para que quede claro, o motivo do retraso nos expedientes da
reposición da legalidade, temos un arquitecto técnico de baixa por paternidade, unha arquitecta neste
momento agora está de vacacións e estamos cunha nova praza de arquitecta que ten ou arquitecto
non sei, que remata prazo para presentar documentación o día 7 deste mes, esperemos que podamos
contratar e que os expedientes volvan pero a situación é esa, a realidade,
Sra Iglesias Lema:  Vde coñece o camiño? 
Sra. Alcaldesa: si

Sra Iglesias Lema: ese camiño é o único que se pode ir para o monte das Laxes, neste momento de
alto risco de incendios non hai outro camiño para subir, porque pola de Juan o medico hai un muro e
por vilar toba hai unha pendente grande vai un medio aéreo ou pasar unha motobomba e non pode
estar un camiño público interrumpido porque un veciño..
Sra. Alcaldesa: o tema é que un veciño di que é público  e outro que é privado
Sra Iglesias Lema: aqui di que é publico e ten que repoñer a legalidade
Sra. Alcaldesa: e outro veciño presenta documentación de que é privado, ten que haber un informe
técnico que me diga si é privado ou público, porque si é privado non e competencia do concello ten
que ir o xulgado e si é público vale pero ten que dicirmo o técnico eu non podo actuar sin un informe
técnico,  non  está  inventariado,  non  aparece  inventario  dese  camiño  por  outro  lado  presentan
documentación de que é privado e o veciño mantén que é publico pero necesito que o técnico me diga
que é publico u privada
Sra Iglesias: igual terá que pedir un informe o mesmo que fixo para o tema sindical non sexa que diga
como outro día da fosa séptica que era privada
Sra. Alcaldesa: é privada Sra Iglesias xa o mirei, é privada
Sra Iglesias Lema: Non lle vou discutir
Sra. Alcaldesa: Non discuta porque lle aseguro que é privada
Sra Iglesias Lema: O camiño tamén
Sra. Alcaldesa: Non sei,
Sra Iglesias Lema: Imaxine que pasa algo
Sra.  Alcaldesa:  Mire Sra Iglesias  aquí  teño as funcións de alcaldesa  non de avogada e necesito
previamente un informe técnico e xurídico para poder actuar porque senón estaría cometendo un
delito, teño que facer o que teño que facer e xa sei o que teño que facer, cando veña o técnico se dará
traslado das alegacións e se resolve e actuaremos
Sra Iglesias Lema: A ver si pasa co técnico como co encargado e estamos co mesmo problema si está
5 anos de baixa
Sra. Alcaldesa: Da igual
Sra Iglesias Lema: Non me falte o respecto non me fale asi ,da igual eu lle falo con educación
Sra. Alcaldesa: E que volver a reiterar o mesmo, non é a mesma circunstancia non ten nada que ver
unha cousa con outra estou decíndollo que estamos cunha praza que supoño se vai contratar agora
no mes de agosto, a arquitecta si non ven a outra o 20 deste mes de agosto
Sra Iglesias Lema: Ese traballador que leva tanto tempo de baixa terá que sacar tamén a praza ou
quen fai a  función de encargado?, ese terá que ter o papel da cesta
Sra. Alcaldesa: Arranxamos como podemos
Sra Iglesias Lema: Terá que quitar a praza
Sra. Alcaldesa: Non ten que ver o tema do encargado co do técnico
Sra Iglesias Lema: Hai un anaco dixo que era importante
Sra. Alcaldesa: Si pero hai determinados traballadores deste concello que as baixas son reiteradas,
longas,  e  as  costumes  neste  concello,  explícolle,  collemos  un  ano  de  baixa,  logo  tres  días  non
aparecemos o traballo porque o mesmo día o mesmo médico lle di que non pode traballar durante
dous días e logo solicita as vacacións e antes de rematar as vacacións collemos outra baixa outro ano
mais, asi algúns dos traballadores leva catro anos,
Sra Iglesias Lema: o mesmo médico dalle dous días, será porque o considera
Sra. Alcaldesa: e logo vacacións e logo outra baixa e volvemos outro ano, e algúns levan así 3 e 4
anos, e algúns para que o sepa a xente, que temos pleno gravado e poden escoitar temos que pagar
un traballador sustituto e ese traballador nos sae o concello en case 6000 euros entre o seu salario,
seguridade social o do traballador sustituto, e podo falar de varios, e sabe canto nos sae o ano, moitos
euros, 
Sra  Iglesias  Lema:  como lle  pasou  a  outros  antes  de  Vde  e  ninguen  se  meteu  cas  baixas  dos
traballadores

........solapan voces.....
Sra  Iglesias  Lema:  do  que  Vde  fai  alarde  para  decir  todo  o  que  traballou  o  mellor  ten  as  suas
consecuencias, os alcaldes que pasaron por aqui non lles escoite falar das baixas dos traballadores,  e
tuveron  de  baixa,  fixos,  reiteradas  ocasións,  marchaban,  volvía,  marchaban  volvían  porque
entendemos que o medico lle daba baixa porque o necesitaba o traballador e estaba mal, si insinua
que os que están de baixa non está mal temos que falar doutros temas e agora di que os medicos lle
dan dous días, entón 
Sra. Alcaldesa: o mesmo día da alta, dalle un informe de que non pode acudir o traballo
Sra Iglesias Lema:  despois non é capaz de pedir unha documentación dunha cesta, porque ten un
traballador non sei canto tempo de baixa, pretende que creamos o que nos está contando?
Sra. Alcaldesa: pois mire xa lle enviarei xa mirarei
Sra Iglesias Lema: en calquera caso o seu concelleiro afirma e di 
Sra. Alcaldesa: xa mirarei Sra Iglesias porque dende o 2002 Vde gobernou bastante tempo, 
Sra Iglesias Lema:  xa lle digo que ten mala costumbre, leva 5 anos de alcaldesa non pode estar
falando sempre dos que estiveron atrás, a de atrás xa empeza a ser Vde, xa fixo oposición agora ten
que  gobernar  e  a  oposición  somos  os  que  estamos  aqui  gustelle  ou  non,  Vde  ben  que  facía  e
executaba ben, viña sempre con moito cariño a todos os plenos pois ten que entender que facemos
unha labor de oposición, nada mais, 
Sra. Alcaldesa: solamente para rematar e quede claro, non por Vdes senon polos veciños e veciñas
que coñecen quen son os traballdores que de forma reiterada collen baixan de forma continua, sabe
perfectamente, estamos falando de 60 ou 70000 euros o ano, 
Sra Iglesias Lema: pero non sabemos canto gastamos en informe que temos un convenio nin outras
cousas que non nos di, as baixas prescribeas un facultativo e non ten nada que dicir, pódese queixar
que  é  xefa  de  persoal  pero  entón  tera  que  presentar  unha  denuncia  contra  os  facultativos  que
prescriben solicitar inspección Vde verá que si tanto lle preocupa está en elo, pero hai que mirar tamén
polos papeles estes importantes porque imaxine que non volve nunca mais ou falece e nos seguimos
sin saber nada da cesta
Sra. Alcaldesa: canta preocupación teñen agora 
Sra Iglesias Lema: si porque caeu unha farola en Cee e estaban utilizando a cesta e non pasou nada
pero pudo pasar e si non llo digo, eso pasalle a Vde e calquera que estea gobernando pero tampouco
hai  que  facer  alarde  que  agora  non  está  segura  si  a  cesta  está  en  regra  ou  non  e  como di  o
compañeiro hai imaxes dese momento e moitos mais claro.
Sra. Alcaldesa: xa lle digo que cando teña a documentación mirarei e actuarei.
Sra Iglesias Lema: pola miña parte boas festas
Sra. Alcaldesa: boas festas a todos e se levanta a sesión.

Ás 20:40 horas non hai máis asuntos que tratar. Por orde da Presidencia, levántase a sesión, da que
se estende a presente acta, da que eu, secretaria, dou fe.

A secretaria, Rocío Hermida Cancela

A alcaldesa, Margarita Lamela Louzán

